
Imam Al-Tabarani, Sulayman ibn Ahmad ibn Ayyub ibn Mutayyir, jedan
je od najvecih hadiskih autoriteta kroz cijelu islamsku povijest, te od naj-
plodonosnijih pisaca iz oblasti hadisa. Njegova najpoznatija djela su tri ha-
diske enciklopedije poznatije kao Mu‘gami: Al-Mu ‘Gam al-Kabir, Al-Mu ‘¢am
al-Awsat i Al-Mu ‘gam al-Sagir. Pored ova tri poznata djela napisao je jos
mnogo djela, od kojih su neka $tampana, a jedan broj njih se smatra
izgubljenim. Medu najpoznatijim izgubljenim djelima imama Al-Tabaranija
jesta djelo Al-Sunna. Vaznost ovog izgubljenog djela ogleda se u tome $to su
veliki islamski autoriteti poput Al-Dahabija, Ibn al-Katira, Ibn Taymiyye,
Ibn al-Qayyima, Al-Mizzija, Al-Suyutija i drugih u svojim djelima prenosili
citate iz spomenutog izgubljenog djela. Imam Al-Tabarani Zivio je stotinu
godina i njegov zivot je bio ispunjen nau¢nim putovanjima, tako da ¢emo
rijetko naci da je neko od islamskih autoriteta imao toliko nau¢nih putova-
nja kao $to ih je imao imam Al-Tabarani. U ovom radu pokusao sam da se
posebno osvrnem na ta nau¢na putovanja i da ponudim njihov hronoloski
prikaz. Tom prilikom najviSe sam se oslanjao na njegovo djelo Al-Mu ‘¢am
al-Sagir u kojem je imam Al-Tabarani prilikom prenosenja hadisa spomi-
njao mjesto i datum gdje je spomenuti hadis ¢uo. Potom sam pokusao da
navedem sva djela imama Al-Tabaranija, bilo da je rije¢ o Stampanim ili
izgubljenim djelima. Takoder, spomenuo sam kazivanja najvecih islamskih
ucenjaka i historicara o imamu Al-Tabaraniju i njegovim vrlinama, kao i
neke od njegovih najistaknutijih ucitelja i ucenika.

1. Uvod

Rije¢ hadis u arapskom jeziku znaci vijest i govor uopce. U hadiskoj
nauci pak rije¢ hadis kao struc¢ni izraz ima posebno znacenje. Tamo hadis
znaci ,,ono §to je vjerovjesnik Muhamed uradio ili vidio, da neko nesto ¢i-
ni, pa svojom Sutnjom to odobrio i doticnog ne opomenuo”. U hadis spa-
daju i one vijesti koje govore o Muhamedovim svojstvima, tj. o tome kakav
je bio po svojim vanjskim i dusevnim osobinama (Handzi¢ 1972: 65). Ne
zna se da je bilo ko u historiji davao vise vaznosti vijestima i opreznije po-
stupao u ovom pogledu nego muslimani sa svojom tradicijom, vijestima ko-
je se odnose na Muhammada, ali i vijestima uopce. Oni su biljezili ili pam-
tili svaku vijest i svaki hadis zajedno sa lancem ljudi preko kojih je doti¢na
vijest stigla (isto: 65). Kada je u pitanju sabiranje hadisa, onda to mozemo
podijeliti u Sest perioda:

1. pamcenje hadisa napamet;
2. pocetak sabiranja hadisa u knjige;

3. sabiranje hadisa zajedno sa fetvama (pravnim decizijama) ashaba i
tabiina;

4. pisanje iskljucivo hadiskih zbirki;
5. odvajanje vjerodostojnih (sahih) hadisa u posebne zbirke;

6. komentarisanje hadiskih zbirki (isto: 74).

Kod sabiranja hadisa u zbirke hadiski su ucenjaci imali vise nacina. Ne-
ki su sabirali hadise shodno tome koji ih ashab pripovijeda. Ovakve zbirke
se nazivaju musnadi. Neki su sabirali hadise poredavsi ih po poglavljima
fikha. Ima onih koji su u svoje zbirke unosili poglavlja iz svih grana islam-
skih nauka. Ovakva djela se naj¢e$ce nazivaju sunanima ili gami‘ima i u
ovu vrstu se ubraja Sest poznatih hadiskih zbirki (kutub sitta). Neki su po-
redali hadise po imenima svojih ucitelja ili ashaba, ili po imenima drugih
ljudi abecednim redom, a onda kod svakog imena spomenuli hadise koje
doti¢ni ¢ovjek pripovijeda. Ove zbirke se zovu mu ‘gamima (isto: 79-80).
Najpoznatiji sakuplja¢ ove vrste jeste imam Al-Tabarani i on je sastavio tri
mu ‘gama: veliki (Al-Kabir), srednji (Al-Awsat) i mali (Al-Sagir). Veliki je po-
redao po imenima ashaba i sadrzi oko 60.000 hadisa. Srednji je poredan po
uciteljima od kojih je pisac slusao hadis, broj njegovih ucitelja u ovom dje-
lu iznosi oko dvije hiljade, a broj hadisa ove knjige jeste oko 30.000. Mali je
poredan po uciteljima pisca, ¢iji broj u ovom djelu iznosi oko hiljadu, a broj
hadisa koji su spomenuti jeste 1500 (isto: 85).

1. 1. Putovanja u potrazi za hadisom

Kad god se govori ili piSe o0 nekom od hadiskih uc¢enjaka, u njegovoj bio-
grafiji neizostavno mjesto zauzimaju putovanja i boravak u gotovo svim ve-
¢im islamskim centrima toga vremena, te preuzimanje znanja od $ejhova
(ucitelja) koji su zivjeli i boravili u tim mjestima. Ta putovanja su, zapravo,
bila sastavni dio zivota ucenjaka toga vremena i ona ujedno pokazuju kolika
je bila njihova ljubav prema ostavstini poslanika Muhameda i prema svemu
onome §to je pratilo njegov zivot. Naves¢emo samo nekoliko citata vrsnih
poznavalaca hadisa koji govore o neizbjeznosti putovanja radi slusanja Po-
slanikovih rijeci:

- Hafiz Ibn Salah jednom prilikom je rekao: ,,Kada neko od onih koji
se bave hadisom i hadiskom naukom zavrsi sa ucenjem i sluSanjem
od ucenjaka koji Zive u njegovom mjestu, neka otputuje do drugih.”

- Veliki hadiski autoritet Jahja b. Mein kaze: ,,Od cetvorice ne ocekuj
da budu ostroumni i razboriti: cuvar puta, glasnogovornik kadije, sin
muhaddisa (hadiskog ucenjaka) i ¢ovjek koji pise hadise u svome
mjestu i ne putuje u potrazi za njima.”

- Kada je jedan covjek upitao imama Ahmeda b. Hanbela da li ¢ovjek
treba da putuje u potrazi za naukom, odgovorio je: ,,Da, tako mi Bo-
ga, treba mnogo da putuje. Do Alkame i El-Esveda bi dosao hadis od
Omera b. Hataba, ali se oni ne bi zadovoljili sve dok ne bi licno otisli
do Omera i doti¢ni hadis ¢uli izravno od njega”

- Ibrahim b. Edhem veli: ,,Bog otklanja nedace od ovog umeta zbog
putovanja onih koji se bave hadisom” (vidjeti: Indzi¢ 2006: 119).

No, kada i zasto pocinje putovanje u potrazi za naukom?

Nakon smrti vjerovjesnika Muhameda, i nakon $to je islam dospio i na
africki kontinent, ashabi su se razisli po raznim vilajetima, bilo kao namje-
snici, bilo da poducavaju islamu stanovnike pojedinih pokrajina. U tom pe-
riodu Dzabir b. Abdullah putuje u Sam kako bi se susreo sa Abdullahom b.
Unejsom i od njega ¢uo samo jedan hadis koji Dzabir nije ¢uo direktno od
poslanika Muhameda. Takoder, on je otputovao i u Egipat da pronade Me-
slemu b. Muhalleda i upitao ga za jedan hadis koji je dosao do njega, a spo-
minje se da ga Meslema prenosi. Kada mu je Meslema potvrdio ispravnost
hadisa, Dzabir se vratio. Osim Dzabira, i Ebu Ejjub el-Ensari je otputovao u
Egipat do Ukbea b. Amira, i kada se susreo s njim, rekao mu je: ,Kazuj nam
ono §to si ¢uo od Poslanika, a tice se nagrade za onoga ko pokrije sramotu i
mahanu jednog muslimana; nije ostao niko osim mene i tebe da je cuo taj

hadis izravno od Poslanika.” Kada mu je Ukbe citirao hadis, Ebu Ejjub je
uzjahao devu i vratio se u Medinu; cak se nije ni odmorio, niti odmorio de-
vu. Zna se i to da je jedan od ashaba otputovao do Fudalea b. Ubejda u Egi-
pat i rekao mu: ,Nisam ti dosao kako bih te posjetio, nego smo nas dvojica
bili zajedno jednom prilikom i ¢uli smo Poslanika da je izrekao hadis, za
koji se nadam da si ga zapamtio..”

Putovanja se nastavljaju i u vrijeme tabi‘ina, generacije nakon ashaba, jer
ashabi su oni koji nose sa sobom ono sto je Poslanik ostavio u nasljedstvo, te
¢ovjek nije mogao reci da je dostigao neki stepen u nauci dok ne otputuje u
mnoge pokrajine, susretne se sa ashabima koji su tamo boravili i od njih pre-
uzme makar dio onoga $to oni nose. Imam Seid b. el-Musejjeb, jedan od
najpoznatijih tabi’ina, veli: ,Nekada bih u potrazi za jednim jedinim hadisom
putovao dane i no¢i” Busr b. Abdullah kaze: ,,U Zelji da cujem i provjerim
samo jedan hadis putovao sam u bilo koju od pokrajina” (isto: 120-121).

Ovom prilikom ¢emo se osvrnuti samo na neke od mnogobrojnih razlo-
ga koji su podstakli ucenjake na ova putovanja, a s obzirom na to da se svi
razlozi nisu javili u isto vrijeme, spomenuc¢emo ih kronoloski, onako kako su
se i javljali:

1. Ashabi su putovali kako bi hadise koje su ¢uli preko posrednika, naj-
¢esce drugog ashaba, culi direktno od poslanika Muhameda ili kako
bi se uvjerili da su ispravno i doslovno zapamtili neki hadis, a u nji-
hovom mjestu boravka nije bio niko ko je znao taj hadis, pa su bili
primorani da putuju kako bi ga provjerili, a to putovanje je ponekad
trajalo i mjesec dana.

2. U vrijeme tabi‘ina, razlog putovanja je bio taj $to su se ashabi ve¢ bili
razisli po mnogim pokrajinama, a kao $to smo ve¢ rekli, svaki od njih
je sa sobom nosio znanje koje je predstavljalo nasljedstvo poslanicke
misije (nubuvveta), do kojeg je trebalo do¢i.

3. Najvazniji razlozi putovanja poslije te dvije generacije bili su: pojava
apokrifnih hadisa i onih koji preko takvih hadisa pokusavaju protu-
riti svoje zablude. Naime, pojedinci po¢nu izmisljati lazi, te ih pripisi-
vati Poslaniku kako bi iznasli dokaze i potvrdili ispravnost svojih
stavova, ili pak kako bi napakostili vjernicima i odvratili ih od njiho-
ve vjere. U to vrijeme ucenjaci se posebno angazuju na provjeravanju
sumnjivih predaja, te ukazuju na one koji doti¢ne predaje izmisljaju
kako se od njih hadis ne bi prihvatao. Naravno, pod tim angazovanjem
podrazumijevaju se i putovanja koja su bila neophodna kako bi se
ustanovilo odakle hadis potice i ko ga sve prenosi. Poznate su i rijeci
Ibn Sirina, koji kaze: ,,Nismo imali potrebe za senedom (tj. za ispitiva-

njem niza prenosilaca) sve dok se nije pojavila smutnja, a nakon sto
se pojavila, gledali smo i provjeravali od koga nam predaje dolaze.”

4. Potraga i zelja za §to krac¢im (‘ali) pouzdanim (ispravnim) senedom.
Poznato je da, ako neku vijest prenosi vise prenosilaca, mogucnost
pogreske i propusta je veca nego kada tu vijest prenese manji broj
prenosilaca. Stoga hadiski ucenjaci pokusavaju da pronadu najkraci
pouzdani put hadisa do Poslanika. Da bi u tome uspjeli, bilo je po-
trebno mnogo putovati kako bi se doslo do prenosioca koji se spo-
minje u senedu, a koji je jo$ Ziv, i kako bi se od njega licno ¢uo hadis.
Nakon toga se, prilikom preno$enja hadisa, izostavljaju oni prenosio-
ci koji su sluzili kao ,,veza” izmedu tog prenosioca do kojeg se doslo
i onoga koji pripovijeda hadis. Imam Ahmed je jednom prilikom
rekao: ,,Pronalaziti i tragati za kra¢cim pouzdanim senedom je sunnet
koji nam je ostavljen u emanet od ranijih ucenjaka” (isto: 121-122).

U ovom radu bi¢e govora o zivotu i djelu imama Al-Tabaranija, sa poseb-
nim osvrtom na njegova naucna putovanja.

2. Biografija
2. 1. Ime i porijeklo

Njegovo ime je Sulayman ibn Ahmad ibn Ayyub ibn Mutayyir. Plemen-
ski se pripisuje plemenu Lahm, pa se za njega kaze Al-Lahmi. Pleme Lahm
je jedno od arapskih plemena koje je bilo nastanjeno na podru&ju Sama,
danasnje Sirije, Palestine i Libana. Po mjestu porijekla pripisuje se mjestu
Tabariyya (Taberijada), pa je zato poznat kao Tabarani, i to mu je najpozna-
tiji nadimak. Taberijada se danas nalazi na okupiranom podruc]u Palestine.
Neki historicari ga takoder spominju i kao Al-Sami, pripisujuéi ga Samu.
Njegov nadimak je Abu al-Qasim. Poznati histori¢ar Al-Dahabi u biografiji
imama Tabaranija, govoreci o njegovom imenu i porijeklu, kaze sljedece:
»Abu al-Qasim, Ahmad ibn Ayyub ibn Mutayyir, Al-Lahmi, Al-Sami, Al-
Tabarani” (Al-Dahabi 2006: XII/201). Medu samim histori¢arima ne postoji
razilaZenje da je njegovo pravo ime Sulayman, kao i da je ime njegovog oca
Ahmad, a djeda takode Sulayman (vidjeti: al-Isbahani 1990:1/393).

2. 2. Rodenje i smrt

Historicari su gotovo saglasni u tome da je imam Al-Tabarani roden 874.
godine (isto: I/393). Ibn Manda spominje sa neprekinutim lancem prenosilaca

do Ibn Mirdawayha, uc¢enika imama Al-Tabaranija, da je rekao: ,Cuo sam
imama Abu al-Qasima al-Tabaranija da kaze: '/Roden sam 260. godine (po
arapskom lunarnom kalendaru, §to odgovara 874. gregorijanskoj godini)”
(Ibn Manda b. d.: XXV/333).

Sto se tice mjesta rodenja imama Al-Tabaranija, medu histori¢arima na-
lazimo dva razlic¢ita podatka. Jedni smatraju da je roden u mjestu Akka, u
danasnjoj Palestini. Ovo misljenje zastupa Ibn Abi Ya‘la al-Hanbali (vidjeti:
al-Hanbali b. d.: 1I/50) i Al-Dahabi (Al-Dahabi 2006: XI1/201). Takoder ga
zastupa i nas veliki alim Mehmed Handzi¢ (Handzi¢ 1972: 91). Drugo mi-
$ljenje koje nalazimo kod historicara jeste da je roden u mjestu Tabariyya
(Taberijadi), i ovo misljenje zastupa Al-Sam‘ani u svom djelu Al-Ansab
(Al-Sam‘ani 1962: I1X/35).

Imam Al-Tabarani umro je u subotu u arapskom mjesecu dii al-qa‘da, a
neki smatraju u mjesecu Sawwalu, 360. godine po lunarnom kalendaru, od-
nosno 971. gregorijanske godine, u stotoj godini zivota. Sahranjen je sutradan,
u nedjelju, a dZzenazu-namaz predvodio je njegov ucenik imam Aba Nu‘aym
al-Isbahani (al-Isbahani1990: 1/393).

2. 3. Vaspitanje i obrazovanje

Imam Al-Tabarani odrastao je u porodici koja je bila poznata po nauci.
Njegov otac Sulayman, iako nije bio veliki alim, bio je veliki ljubitelj nauke i
sigurno jedan od najznacajnijih faktora koji je utjecao na formiranje naucne
licnosti svoga sina. Otac je s njim putovao kako bi mu sin jos u ranoj mladosti
poceo da prenosi hadise, pa se tako biljezi da je imam Al-Tabarani poceo sa
prenosenjem hadisa u svojoj trinaestoj godini. Kaze imam Al-Dahabi, govo-
re¢i o njegovom slusanju i prenosenju hadisa: ,,Prvi put je slusao hadis 273.
godine (887. godine po gregorijanskom kalendaru), a njegovo prvo putova-
nje u potrazi za hadisom bilo je 275. (odnosno 889. godine)” (Al-Dahabi 2006:
XI1/201). Al-Dahabi isti¢e da je imam Al-Tabarani proveo punih $esnaest
godina u potrazi za hadisima (isto). Medutim, radi lakseg uvida, u sljede¢im
redovima spomenucu hronoloski pregled njegovih nau¢nih putovanja. Kao
izvor za ono $to ¢u navesti koristio sam se djelom Al-Mu ‘gam al-Sagir, u ko-
jem imam Al-Tabarani prilikom prenosenja hadisa od odredenog $ejha, od-
nosno ucitelja, spominje godinu i mjesto kada je i gdje taj hadis ¢uo i prenio:

- Kuds, 888. godine (Al-Tabarani 1985: 1/25);
- Ramla, 888. godine (isto: 394);

- Qajsarija, 889. godine (isto: 138);

- Akka, 889. godine (isto: 77);

- Homs, 892. godine (isto: 27);

- Halep, 892. godine (isto: 33);

- Tarsus, 892. godine (isto: 11/173);

- Sindzar, 892. godine (isto: 245);

- Mopsuestija, 892. godine (isto: 244);

- Dzabla, 893. godine (isto: 1/23);

- Damask, 893. godine (isto: 25);

- Egipat, 894. godine (isto: 11/158);

- Jemen, 896. godine (isto: 1/140);

- Medina, 897. godine (isto: 11/243);

- Mekka, 897. godine (isto: 1/79);

- Jemen, po drugi put, 898. godine (isto: 139);
- Egipat, po drugi put, 899. godine (isto: 11/193);
- Bagdad, 901. godine (isto: 1/158);

Al-Dahabi pise da je Tabarani ,,u Irak doputovao nakon $to je zavrsio sa
putovanjima kroz Egipat, Sam, HidZaz i Jemen. U protivnom, da je doputovao
do Iraka prije toga, imao bi veliki sened” (Al-Dahabi 2006: XI1/202-203).

- Isfahan, prvi put, 903. godine;
- Isfahan, drugi put, 923. ili 924. godine.

Ibn Mirdawayh napominje da je ¢uo Abu al-Qasima al-Tabaranija da
govori: ,Prvi put sam dosao u Isfahan dvjesto devedesete, a drugi put tristo
desete ili jedanaeste” (Ibn Manda b. d.: XXV/335). A buduci da su te godine
iskazane po lunarnom kalendaru, one sasvim odgovaraju datumima koje smo
ve¢ spomenuli.

Ibn ‘Imad al-Hanbali rezimirao je nauc¢na putovanja imama Al-Tabara-
nija rije¢ima: ,,Prvo je otputovao u Kuds, 907. god., potom u Qajsariju, 908.
god., i tom prilikom je slusao predaje u¢enika Muhammada ibn Yusufa al-
-Firyabija. Potom je otputovao u Homs, DZublu, gradove u Samu, obavio
hadz, posjetio Jemen, dosao do Egipta, a potom Irak, Isfahan i Perziju” (al-
-Hanbali 1986: 1V/310).

Nakon $to sam spomenuo hronoloski prikaz nau¢nih putovanja imama
Al-Tabaranija, postavlja se pitanje koliko je godina u stvari imam Al-Taba-
rani proveo u naucnim putovanjima. Imam Al-Dahabi kaze: ,Proveo je u
naucnim putovanjima i susretu sa uciteljima Sesnaest godina” (Al-Dahabi
2006: XI1/201). Ovaj broj od Sesnaest godina koji navodi Al-Dahabi potpuno
odgovara navedenom hronoloskom prikazu koji pocinje 888. godine, a zavr-
$ava se 903. godine (prva posjeta Isfahanu). Jedina razlika izmedu Al-Dahabi-
jevog misljenja i navedenog hronoloskog prikaza jeste u tome sto Al-Dahabi

navodi da je prvo putovanje Al-Tabaranija bilo 889, a ne 888. godine. Drugo
zanimljivo pitanje koje se postavlja jeste gdje je imam Al-Tabarani proveo
izmedu prve i druge posjete Isfahanu, odnosno izmedu 903. i 923. godine.
Podaci koji su dostupni ukazuju na to da je prvi put usao u Isfahan 903. go-
dine, kao $to sam ve¢ naveo, a potom vidimo da u Isfahanu prenosi hadise
908. godine, kako to sam spominje u svom Al-Mu ‘gam al-Sagir (Al-Tabarani
1985:11/133). Na osnovu toga moze se pretpostaviti da je imam Al-Tabarani
napustio Isfahan oko 909. ili 910. godine. Njegov uc¢enik Ibn Manda navodi
sljedece: ,,Potom je nestao, i ponovo se vratio nakon cetrnaest godina” (Ibn
Manda b. d.: XXV/334). Iz prethodno navedenog citata moze se razumjeti
da je povratak Al-Tabaranija u Isfahan bio 923. ili 924. godine. Medutim,
ono pitanje koje se s pravom moze postaviti jeste gdje je Al-Tabarani proveo
period izmedu prve i druge posjete Isfahanu, koji je otprilike oko cetrnaest
godina. Da li se mozda vratio u rodni kraj u kojem je boravio sve do druge
posjete Isfahanu, ili je mozda sav ovaj period, oko cetrnaest godina, proveo
takoder u nau¢nim putovanjima? U prilog drugonavedenom ide misljenje
histori¢ara Ibn Hallikana koji o imamu Al-Tabaraniju kaze sljedece: ,,Puto-
vao je u potrazi za hadisom iz Sama do Iraka, HidZaza, Jemena, Egipta, Gor-
nje Mesopotamije, i u putovanju proveo trideset i tri godine” (Ibn Hallikan
1994: 11/407). Ovaj podatak o trideset i tri godine priblizno odgovara onome
$to sam naveo u hronoloskom prikazu koji iznosi trideset i sedam ili trideset
i Sest godina, od Qudsa 888. godine pa sve do druge posjete Isfahanu 923. ili
924. godine. Takoder, ono $to ide u prilog tvrdnji da je Al-Tabarani izmedu
prve i druge posjete Isfahanu proveo u nau¢nim putovanjima jeste i pret-
hodno navedeni govor Ibn ‘Imada al-Hanbalija koji je spomenuo naknadna
putovanja u ,Irak, Isfahan i Perziju” (Ibn ‘Imad al-Hanbali 1986: 1V/310),
gdje nakon Isfahana naglasava Perziju, sto ostavlja mogucnost da je spome-
nuti period imam Al-Tabarani proveo putujuci po Perziji u potrazi za bilje-
zenjem hadisa. Ova tvrdnja moze imati osnove ako uzmemo u obzir da je
Perzija u tom vremenu bila jedan od centara prenosdenja i izucavanja hadi-
ske nauke.

Kako god da bilo, i koju god opciju uzmemo za ispravnu, bilo da je rije¢
o Sesnaest godina, kako tvrdi Al-Dahabi i kako sam hronoloski prikazao
shodno spominjanju mjesta i godina u djelu Al-Mu ‘¢am al-Sagir, ili da je
rijeC o trideset i tri godine, kako navodi Ibn Hallikan, obje navedene opcije
ukazuju na ¢injenicu da je imam Al-Tabarani proveo ne tako mali dio Zivota
u nau¢nim putovanjima, te da ga historicari s punim pravom nazivaju svjet-
skim i ¢uvenim putnikom - al-rahhal i al-gawwal, kao $to cemo vidjeti u slje-
dec¢im citatima.

2. 4. Njegovi ucitelji

Imam Al-Tabarani bio je poznat po velikom broju ucitelja od kojih je
sticao znanje i od kojih je prenosio hadis. Govorec¢i o ovom fenomenu kod
imama Al-Tabaranija, Al-Dahabi istice: ,,Slusao je hadis pred oko hiljadu
$ejhova — ucitelja, pa i vise” (Al-Dahabi 2006: XI1/202). U redovima koji do-
laze samo ¢u se kratko osvrnuti na imena nekih od njih.

Ibrahim ibn ‘Abdullah ibn Muslim ibn Ma‘iz ibn Muhagir, Aba
Muslim (Hatib Bagdadi 2002: VII/36);

Yusuf ibn Ya‘qib ibn Isma‘il ibn Hammad ibn Zayd ibn Dirham
(isto: XV1/456);

Talha ibn Muhammad ibn Ga‘far (isto: 456);

Bakr ibn Sahl ibn Isma‘il ibn Nafi* Aba Muhammad (Al-Dahabi
2006: X/457);

Al-Fadl ibn al-Habba Abu Halifa (isto: VI/11);

Mausa ibn Haran al-Bazzaz (isto: 1X/491);

Ahmad ibn Muhammad ibn ‘Ali al-Isbahani Abu al-Abbas (isto:
X/503);

Ahmad ibn ‘Amr ibn Hafs ibn ‘Amr al-Qatrani Abu Bakr (isto);
Muhammad ibn ‘Utman ibn ‘Utman, Aba ‘Utman (isto: XI/33);
‘Abdullah ibn Ahmad ibn Misa ibn Ziyad, Aba Muhammad (isto:
104);

Zakariyya ibn Yahya ibn ‘Abd al-Rahman, Abu Yahya (isto:121).

2. 5. Njegovi ucenici

Kada su u pitanju oni koji su ucili od imama Al-Tabaranija i od njega
prenosili hadise, njihov broj je takoder veliki. Opet ¢u se samo ukratko osvr-
nuti na njihova imena, s tim $to bih posebno zastao na biografskim podacima
dvojice njih, radi njihove poznatosti i posebnosti njihovog medusobnog od-
nosa/konflikta.

Ibn Manda al-Isbahani, ¢ije djelo smo spomenuli nekoliko puta kao izvor
za biografske podatke imama Al-Tabaranija. Puno ime mu je Muhammad
ibn Ishaq, a poznat je kao Ibn Manda. Roden je u Isfahanu 923. ili 924. godi-
ne (isto: XII/499). Znanje je prvo sticao u Isfahanu, a potom je putovao u
potrazi za zapisivanjem i biljezenjem hadisa. Putovao je u Mekku, Medinu,
Quds, Nisapur, Buharu, Egipat, Damask i jo§ mnoge druge gradove (isto:
500). Sticao je znanje od velikih hadiskih autoriteta, poput glasovitog Ibn
Hibbana, pisca poznatog Sahiha, zatim Abu ‘Alija al-Naysaburija, imama

Al-Tabaranija i drugih. Neki od njegovih poznatih ucenika i onih koji su od
njega prenosili hadise jesu hafiz hadisa Aba al-Sayh, koji je u nekim nau¢nim
disciplinama ujedno bio i njegov ucitelj na pocetku, zatim poznati hafiz ha-
disa imam Al-Hakim, autor poznatog Al-Mustadraka, potom imam Abu
Nu‘aym al-Isbahani, autor poznatog djela Hilya al-Awliya’. Abu Nu‘aym
ujedno je bio i u¢enik samog imama Al-Tabaranija, kao $to ¢emo to vidje-
ti (isto).

Kaze imam Al-Dahabi: ,,Li¢no ne poznajem da je neko putovao u potra-
zi za znanjem viSe od njega, niti da je viSe hadisa prenio, sa svojom jakom
memorijom i preciznosti kojima se odlikovao. Preneseno nam je da je broj
njegovih ucitelja hiljadu i sedam stotina...” (isto: 499).

I imam Al-Batirqani spominje da je hadise slusao od ,,Ibn Mande, pred-
vodnika imama u hadisu” (isto: 500). On takoder spominje da je ¢uo od Ibn
Mande da kaze: ,,Proputovao sam od istoka do zapada dva puta” (isto: 503).

Imam Al-Dahabi spominje da je Ibn Manda na nau¢nim putovanjima
proveo trideset i nekoliko godina (isto: 501). Ibn Manda je napisao vise dje-
la, a neka od najpoznatijih njegovih djela jesu:

Kitab al-Iman;

Kitab al-Tawhid,

Al-Radd ‘ala al-gahmiyya;

Ma ‘rifa al-Sahaba;

Kitab al-Tarih (ovo djelo nazalost nije Stampano).

Umro je u arapskom mjesecu du al-qa‘da, 1005. godine (isto: 503).

Abu Nu‘aym al-Isbahani, puno ime mu je Ahmad ibn ‘Abdullah ibn
Ahmad, poznat kao Abii Nu‘aym, pisac poznatog djela Hilya al-Awliya’.
Roden je 948. godine u Isfahanu (isto: XIII/155). Znanje je prvo sticao u
Istahanu, a potom u Bagdadu, Basri, Kufi i Meki. U¢io je od velikog broja
ucitelja, a medu najpoznatijima od njih jesu imam Al-Tabaraniiimam Abu
Bakr al-Gurri. Takoder, veliki je broj uenika ucio i prenosio od njega, a me-
du najpoznatijima je glasoviti ucenjak hadisa, historicar i enciklopedista Hatib
al-Bagdadi, autor poznate enciklopedije Tarithu Bagdad. Govoreci o njemu,
imam Al-Dahabi istice kako je bio ,,glasoviti hafiz hadisa, odlikovao se krat-
kim senedom (lanac prenosilaca u kojem je mali broj ljudi izmedu prenosio-
ca i onoga od koga se prenosi), putovao je s ciljem da se susretne sa hafizima
hadisa...” (isto: 157).

Poznati Ibn Taymiyyah govoreci o njemu pise sljedece:

Jedan je od najpoznatijih hafiza hadisa, i od najplodonosnijih autora.
Spada u kategoriju onih od ¢ijeg znanja su se okoristile mase, i on je veci

od toga da se za njega kaze povjerljiv, jer je on u stvari i vise od toga. Nje-
gova knjiga Hilya al-Awliya od najboljih je knjiga koje su napisane kada
su u pitanju djela u kojima se prenose predaje koje govore o pobozno-
sti. Ono $to je preneseno u ovom djelu mnogo je autenti¢nije od ono-
ga §to je spomenuto u djelu Risala al-Qusayri..” (Ibn Taymiyya 1995:
XVII/71-72).

Ono §to je zanimljivo, i to je razlog $to sam izmedu svih ucitelja i u¢enika
posebno izdvojio biografije Ibn Mande i Abit Nu‘ayma i malo se zadrzao na
njima, jeste da je medu ovom dvojicom, mozemo slobodno kazati najpo-
znatijih ucenika Al-Tabaranija, vladala netrpeljivost i sukob misljenja. Imam
Al-Dahabi, koji je poznat takoder kao historijski kriticar, ovu ¢injenicu spo-
minje na jedan zanimljiv nacin:

Abu ‘Abdullah ibn Manda je osporavao neke stavove Abit Nu‘ayma,
radi samog teoloskog razilazenja izmedu hanbelija i sljedbenika Abu al-
-Hasana (As‘arija). Abu Nu‘aym se takoder kriticki osvrnuo na Abu
‘Abdullaha (Ibn Manda) u svojoj Historiji. Govor savremenika jednih o
drugima je poznat, i stvari koje se izreknu tom prilikom su neprihvatlji-
ve, a Boga molimo za oprost (Al-Dahabi 2006: XIII/159).

Kada je u pitanju ova teoloska nesuglasica', glasoviti Ibn Taymiyya po-
ku$ao je da napravi jednu vrstu pomirenja izmedu njihova dva stava, te da
nade opravdanje za njihovu medusobnu netrpeljivost, kazavsi:

Izmedu Abu Nu‘ayma al-Isbahanija i Aba ‘Abdullaha ibn Mande
postojalo je poznato teolosko razilazenje. Abu Nu‘aym je napisao djelo u

1 Spomenuta teoloska rasprava odnosi se na sljedece: ve¢ina ucenjaka ahli sunneta slozna je
u misljenju da Kuran nije stvoren, za razliku od mu‘tazila koji smatraju da je stvoren. Potom
se unutar ahli sunneta pojavilo razilazenje u vezi s tim da li se za same rijeci kojima se re-
cituje Kuran kaze da su stvorene ili ne. Misljenje koje je ispravnije jeste da se kaze samo
Kuran nije stvoren, svejedno da li se misli na bozji govor, ono §to je zapisano, ili pak re-
citirano. Ovo pitanje detaljnije je pojasnio poznati hanefijski uc¢enjak Ibn Abu al-‘Izz u
svom komentaru tahavijske akide. U sljede¢im redovima spomenucu govor Ibn Abu al-
-‘Izza koji u komentaru Tahavijevih rijeci: ,I da je Kuran Allahov govor..”, gdje kaze slje-
dece: ,,Ovo je jedno ¢asno nacelo i jedan od velikih temelja vjere. Mnoge ljudske frakcije
su u pogledu njega skrenule sa Pravog puta. Ovo §to je o tome rekao Tahavi - Bog mu se
smilovao - to je istina i na nju upuc¢uju mnogobrojni dokazi iz Kurana i sunneta (tradicije)
za sve one koji ih razmatraju. Nju, isto tako, posvedocuje i nepatvorena priroda na kojoj
sumnje, dileme i neutemeljena misljenja nisu izvrsili nikakvu promjenu..” Zatim kaze:
»Rije¢ Kuran je u osnovi infinitiv. Nekada se njome podrazumijeva ¢itanje. UzviSeni, na
primjer, kaze:’[...] i uCenje (Kurana) u zoru, jer ucenju u zoru mnogi prisustvuju’ (Kuran
17: 78). Poslanik Muhamed kaze: "Ukrasite ucenje (Kurana) svojim glasovima’ Nekada se
pak podrazumijeva ono §to se uci” (al-Hanafi 2015: 148, 161).

kojem je dao svoj odgovor na pitanje lafza - rijeci, i u tom djelu kao da
se priklonio onima koji kazu da je samo ucenje Kurana (tilawa) stvoreno.
Kao $to se Ibn Manda priklonio onima koji kazu da nije stvoreno. Obo-
jica njih spomenuli su govor autoriteta koji upucuje na dio onoga $to su
njih dvojica htjeli kazati, a ne na potpunu cjelinu. Ono sto je htio svaki
od njih dvojice da dokaze, nasao je predaje koje su vjerodostojno prene-
sene od prethodnih autoriteta, i sa tim predajama je dokazao svoj stav
(Ibn Taymiyya 1995: XVIII/71-72).

Abu Nu‘aym al-Isbahani autor je mnogih djela. Njegova najpoznatija
djela su:

Al-Mustahrag ‘ala Sahihal-Imam Muslim;

Hilya al-Awliya wa tabaqat al-asfiya (ovo je vjerovatno njegovo naj-
poznatije djelo i Stampano je vise puta);

Tarih Isbahan;

Dalail al-Nubuwwa;

Sifat al-Nifag;

‘Ulum al-Hadit (ovo djelo nije Stampano).

Abu Nu‘aym al-Isbahani umro je 1039. godine, odnosno 20. muharema
430. godine po arapskom lunarnom kalendaru, u 94. godini Zivota (Al-Da-
habi 2006: XII1/159).

Kada su u pitanju ucenici imama Al-Tabaranija, spomenuc¢emo imena
jo$ nekoliko njih:

Ahmad ibn Musa ibn Mirdawayh ibn Fawrak al-Isbahani, Abua Bakr
(isto: 77-78);

Muhammad ibn Abi al-Husayn ibn al-Garudi, Abu al-Fadl (isto:
X1/329);

Muhammad ibn Abi ‘Ali al-Hamdani, Abu Bakr (isto: X111/143);
Ahmad ibn Muhammad ibn Fazsah, Aba al-Husayn (isto: 190);
‘Abdurrahman ibn Ahmad al-Saffar, Aba Sa‘d (isto: 229);

Muhammad ibn Abdullah ibn Ahmad al-Isbahani, Aba Bakr (isto:
105);

‘Ali ibn Yahya al-Isbahani, Abu al-Hasan (isto: 168);

Muhammad ibn ‘Abdullah ibn Ahmad al-Isbahani, Abu Bakr, po-
znat kao Ibn Rida (isto: 253).

2. 6. Naucna reputacija imama Al-Tabaranija i
njegov kredibilitet kod drugih ucenjaka, i sta su oni rekli o njemu

Ibn Abi Ya‘la al-Hanbali, veliki historicar i biograf, kazao je: ,,Bio je od
imama hadiske nauke i hafiz hadisa. Napisao je poznata djela od kojih su tri
Mu ‘dZema: veliki, srednji i mali” (al-Hanbali 1986: 11/50).

Jedan od poznatih historicara Al-Sam‘ani istice da je Tabarani bio ,,hafiz
hadisa svog vremena, ucenjak koji je putovao radi stjecanja znanja, putovao
je u Egipat, Hidzaz, Jemen, Arapski poluotok i Irak. Zatekao je veliki broj
ucitelja i prenosio od poznatih hafiza. Nastanio se u Isfahanu i tu ostao do
kraja Zivota. Napisao je poznata djela” (Al-Sam‘ani 1962: IX/35).

Poznati i glasoviti ucenjak hadisa, historicar i enciklopedista Ibn Asakir,
pisac poznate enciklopedije Tarihu Dimasq, za njega je kazao: ,,Jedan je od
hafiza hadisa i onih koji su mnogo putovali sa ciljem stjecanja znanja” (Ibn
‘Asakir 1995: XXI1/1663).

Veliki islamski autoritet i histori¢ar Ibn al-Gawziyya napisao je: ,,Sulay-
man (tj. Al-Tabarani) bio je hatiz hadisa i ¢vrsto se cuvao vjerskih propisa.
Odlikovao se jakom memorijom i kvalitetnim djelima koja je napisao” (Ibn
al-Gawziyya 1992: XII1/103).

Poznati biograf i historicar Ibn Hallikan kazao je sljede¢e o imamu Al-Ta-
baraniju: ,,Bio je hafiz hadisa u svom vremenu, putovao je u potrazi za hadi-
som iz Sama pa do Iraka, HidZaza, Jemena pa do prostora Gornje Mesopo-
tamije. Na nauénim putovanjima proveo je trideset i tri godine. Cuo je
mnogo hadisa, a broj njegovih ucitelja je hiljadu. Napisao je mnoga korisna
djela...” (Ibn Hallikan 1994: 11/407).

Jedan od mozda najvecih islamskih historicara i biografa hatiz Al-Dahabi
opisao je Al-Tabaranija sljede¢im rije¢ima: ,Imam, hafiz hadisa, povjerljiv
prilikom prenosenja, svjetski i cuveni putnik koji je putovao sa ciljem stje-
canja nauke...” (Al-Dahabi 2006: XII/201).

Glasoviti histori¢ar Ibn ‘Imad al-Hanbali za njega je kazao: ,,Bio je hafiz
hadisa, velikan, prenosilac svog vremena..., povjerljiv prilikom prenosenja ha-
disa, odlikovao se velikom i jakom memorijom, veliki poznavalac skrivenih
mahana u predajama, poznavalac prenosilaca” (al-Hanbali 1986: IV/310).

Nas veliki alim i poznati pisac Mehmed Handzi¢ o Al-Tabaraniju pise
sljedece:

Abt al-Qasim Sulayman bin Ahmad al-Tabarani rodio se 874. godine
u Akki. Zeljan hadiske nauke obiSao je veéinu islamskih krajeva. Osim
gore spomenutih MudZema napisao je jos veliki broj djela i to gotovo sve
o hadisu u koji se bijase uzivio. Umro je 971. god., odnosno 28. du qa‘deta

360. godine po lunarnom kalendaru u 101. godini svog zZivota! (Handzi¢
1972:91).

2. 7. Pisana djela imama Al-Tabaranija

Iz svega navedenog moglo se lahko uociti da je imam Al-Tabarani bio
plodonosan pisac. Njegov uc¢enik Ibn Manda navodi da je imam Al-Tabarani
iza sebe ostavio stotinu i $est pisanih djela. Na veliku Zalost, ve¢ina ovih dje-
la se smatra izgubljenim. U svom istrazivanju u kojem sam pokusao do¢i do
svih djela imama Al-Tabaranija uocio sam da su sva njegova djela, koja se
smatraju pronadenim, Stampana. Sva ostala koja nisu Stampana, a koja spo-
minju oni koji su o njemu pisali, smatraju se izgubljenim. Kada su u pitanju
ta izgubljena djela, veoma je interesantno njegovo djelo Al-Sunna. U redo-
vima koji dolaze samo ¢u spomenuti nazive njegovih djela, prvo Stampanih,
ukupno cetrnaest, a potom izgubljenih, ukupno petnaest.

2.7. 1. Stampana djela

- Al-Mu ‘gam al-Kabir, Stampan u 15 tomova;

- Al-Mu‘gam al-Awsat, Stampan vise puta u 10 tomova;

- Al-Mu ‘gam al-Sagir, Stampan u jednom tomu;

—  Musnad al—gdmiyyz'n, Stampan u Cetiri toma;

- Kitab al-Du ‘a, Stampan u tri toma;

- Al-Awa’il, Stampan u jednom tomu;

- Makarim al-Ahlag, $tampan u jednom tomu;

- Al-Ahadit al-Tiwal, stampan u jednom tomu;

- Al-Ziyadat fi kutub al-gid wa al-sahd’i, Stampan u jednom tomu;

- Turuq hadit man kadab ‘alayy muta‘ammidan, Stampan u jednom
tomu;

- Fadl ‘asr di al-higga, Stampan u jednom tomu;
- Guz’ fadl al-ramy wa ta ‘limih, $tampan u jednom tomu;
- Guz’ hadit al-dabb, Stampan u jednom tomu;

- Guz’ man ismuh ata min ruwdt al-hadit, Stampan u jednom tomu.

1 Primjecujemo da istoricari nisu saglasni u kojoj godini Zivota je Al-Tabarani umro.

2.7.2.Izgubljena djela

Tafsir al-Kabir';

Dala’il al-Nubuwwa;

Kitab al-sunna;

Fada’ilu ‘Al

Bayan kufr man qala bi halq al-Qur’an;
Al-Radd ‘ala al-Mu ‘tazila;
Al-Radd ‘ala al-gahmiyya;

Kitab al-salah ‘ala al-Nabiyy;
Kitab al-Manasik;

Al-Qira’a half al-imam;

Fada’il al- ‘ilm;

Magqtal al-Husayn;

Ahadit al-nahy ‘an al-nahw;

Fadl al-Imam Ahmad ibn Hanbal,
Kitab gami " sifat al-nabiyy.

3. Zakljucak

Imam Al-Tabarani smatra se jednim od najvecih hadiskih autoriteta u

historiji. Ono sto posebno plijeni u njegovoj biografiji jesu nau¢na putovanja
na kojima je proveo dosta godina. Po misljenju jednog broja historicara, na
nauc¢nim putovanjima proveo je Sesnaest godina, a po misljenju drugih tri-
deset i tri godine. Pored spomenutih putovanja, imam Al-Tabarani bio je
plodonosan pisac, koji je po nekim misljenjima iza sebe ostavio stotinu i Sest

1

Izdavacka kuca ,Dar al-kitab al-taqafi” u Jordanu 2008. godine Stampala je knjigu Al-Tafsir
al-kabir, za koju su rekli da je djelo imama Al-Tabaranija. Medutim, veliki broj istraziva-
&a rekao je da je rije¢ o gredci i da se u stvari radi o tefsiru Al-Gaznawija, koji je pogresno
pripisan Al-Tabaraniju. Rad na ovu temu objavljen je u ¢asopisu ‘Alam al-mahtitat wa
al-nawadir (Abdul-Madzid 1997: 98, 107).
Ovo je mozda i najpoznatije izgubljeno djelo imama Al-Tabaranija. Veliki broj islamskih
velikana u svojim djelima navodio je citate iz ovog djela. Medu njima su Ibn Taymiyya, Ibn
al-Qayyim, Ibn Katir, Al-Dahabi, Ibn Hagar, al-Mizzi i drugi. Ove predaje sam pokusao da
sakupim u zasebnom radu u kojem sam preciznije govorio o pisanim djelima imama Al-
-Tabaranija, a rad jos nije objavljen.

napisanih djela. Njegova tri poznata mu‘gama: Al-Mu ‘Gam al-Kabir, Al-Mu ‘¢am
al-Awsat i Al-Mu ‘gam al-Sagir smatraju se velikim hadiskim enciklopedija-
ma. Pored ova tri djela, imam Al-Tabarani napisao je i druga djela, s tim sto
su neka od njih izgubljena i dosad nisu pronadena. Od svih izgubljenih djela
mozda je od najveceg znacaja njegovo djelo Al-Sunna. To navodim zato §to
je veliki broj islamskih velikana, kao §to su Ibn Taymiyya, Ibn al-Qayyim,
Ibn Katir, al-Dahabi, Ibn Hagar, al-Mizzi i drugi, u svojim djelima navodio
citate iz ovog Al-Tabaranijevog djela. Nadam se da sam u ovom skromnom
radu uspio da nase citateljstvo bolje upoznam sa zivotom i djelom ovog ve-
likog islamskog ucenjaka. Takoder se nadam da ¢e naucnici i istrazivaci na
polju islamske rukopisne bastine uspjeti da pronadu jos neka od njegovih
izgubljenih djela.

Primljeno: 15. avgusta 2020.
Prihvaceno: 27. oktobra 2020.

Imam Al-Tabarani, Sulayman ibn Ahmad ibn Ayyab ibn Mutayyir, is
one of the greatest hadith authorities in the Islamic history, and one of the
most prolific writers in the field of hadith. His most famous works are three
hadith encyclopedias better known as Mu ‘gam: Al-Mu ‘gam al-Kabir, Al-
Mu ‘gam al-Awsat, and Al-Mu ‘¢am al-Sagir.

Apart from these three well-known works, he wrote many other works,
some of which were printed, and a number of which are considered lost.
Among the most famous lost works of Imam Al-barabarani is Al-Sunnah.
The importance of this lost work is reflected in the fact that great Islamic
authorities such as Al-Dahabija, Ibn al-Katir, Ibn Taymiyya, Ibn al-Qayyim,
Al-Mizzi, Al-Suyuti and others cited quotations from the said lost work in
their own works. Imam Al-Tabarani lived a hundred years and his life was
filled with scientific journeys, and we will rarely find that any Islamic autho-
rity had as many scientific journeys as Imam Al-Tabarani did.

In this paper, I tried to pay special attention to these scientific journeys
and to offer their chronological overview. While doing so, I mostly relied on
his work Al-Mu ‘gam al-Sagir, in which Imam Al-Tabarani mentioned the
place and date where he heard a hadith when narrating it. Then I tried to
list all the works of Imam Al-Tabarani, whether they were printed or lost.
I also mentioned the narrations of the greatest Islamic scholars and histo-
rians about Imam Al-Tabarani and his virtues, as well as some of his most
prominent teachers and disciples.

Keywords: Imam Al-Tabarani, hadith, Isfahan, Al-Mu ‘¢am al-Kabir, Al-Mu ‘¢am
al-Awsat, Al-Mu ‘§am al-Sagir, scientific travels



